ԱՄՓՈՓԱԹԵՐԹ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի N 1278-Ա ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ ՀՀ ֆինանսների նախարարություն
	27․11․2023թ․

	
	N 01/34-3/23205-2023

	Ուսումնասիրելով Ձեր 16.11.2023թ. № 01/17.2/32521-2023 գրությամբ ներկայացված՝ «Հայաստանի Հանրապետության կառավարության 2023 թվականի հուլիսի 27-ի N 1278-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որով առաջարկվում է հիշյալ որոշման 5-րդ կետը շարադրել նոր խմբագրությամբ՝ ՀՀ ԿԳՄՍ նախարարության ենթակայության «Երևանի զարդարվեստի արհեստագործական պետական ուսումնարան» ՊՈԱԿ-ի շենքային պայմանների բարելավման նախագծանախահաշվային փաստաթղթերի ձեռքբերման համար անհրաժեշտ ծախսերը կատարելով 2024 թվականի պետական բյուջեով ՀՀ ԿԳՄՍ նախարարությանը նախատեսված ընդհանուր հատկացումների շրջանակներում, հայտնում ենք, որ նշված նախագծի վերաբերյալ  առարկություններ չունենք:
	Ընդունվել է ի գիտություն

	2․ ՀՀ արդարադատության նախարարություն
	27.11.2023թ.

	
	N /27.3/50169-2023

	Հարկ է նկատի ունենալ, որ նշված կետի գործող խմբագրությամբ համաձայն՝ Հայաստանի Հանրապետության կրթության, գիտության, մշակույթի և սպորտի նախարարին՝ սույն որոշումն ուժի մեջ մտնելուց հետո եռամսյա ժամկետում սահմանված կարգով ներկայացնել Հայաստանի Հանրապետության կրթության, գիտության, մշակույթի և սպորտի նախարարության «Երևանի զարդարվեստի արհեստագործական պետական ուսումնարան» պետական ոչ առևտրային կազմակերպությանն ամրացված՝ Երևան, Քանաքեռ-Զեյթուն, Հր. Ներսիսյան փ., 3 հասցեում գտնվող ուսումնական շենքի պայմանների բարելավման նախագծանախահաշվային փաստաթղթերի ձեռքբերման նպատակով Հայաստանի Հանրապետության 2023 թվականի պետական բյուջեում վերաբաշխում կատարելու առաջարկ: Որոշումն ուժի մեջ է մտել 2023 թվականի հուլիսի 28-ին: Նշված դրույթից բխում է, որ Որոշման 5-րդ կետով նախատեսված գործողությունը Հայաստանի Հանրապետության կրթության, գիտության, մշակույթի և սպորտի նախարարը պետք է իրականացներ մինչև 2023 թվականի հոկտեմբերի 28-ը: 
Նշվածի կապակցությամբ հարկ է նկատի ունենալ, որ «Նորմատիվ իրավական ակտերի մասին» օրենքի 37-րդ հոդվածի 2-րդ մասի համաձայն՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նշված դրույթը հիմք ընդունելով՝ գտնում ենք, որ նախատեսված փոփոխությունը խնդրահարույց է: Միաժամանակ հարկ է նկատի ունենալ, որ առաջարկվող նոր խմբագրությամբ Որոշման 5-րդ կետի համարակալումը բացակայում է:
	Չի ընդունվել 
ՀՀ ԿԳՄՍ նախարարությունը սահմանված ժամկետում կատարել է իր պարտականությունը, որը ստանձնլ ՀՀ կառավարության 27.07.2023թ․–ի N 1278-Ա որոշման 5–րդ կետով, շրջանառել է համապատըասխան որոշման նախագիծ։ Ներկայիս նախագծով ներկայացվող փոփոխությունը բխում է շրջանառած նախագծի վերաբերյալ ՀՀ ֆինանսների նախարարության դիրքորոշումից, որի հետ ԿԳՄՍ նախարարությունը համաձայնել է։ Այս մասին նշված է նաև Նախագծի հիմնավորման մեջ։
[bookmark: _GoBack]Իրավական ակտը, որում կատարվում է փոփոխություն, չի կարող համարվել ուժը կորցրած, քանի որ ունի մի շարք կետեր՝ կապված ուսումնարանների միավորման հետ և 5-րդ կետի փոփոխությունը չի կարող անդրդառնալ մյուս կետերի գործողության վրա։



